
1.0
PENGENALAN

Kecantikan merupakan suatu perkara yang subjektif. Apa yang dimaksudkan dengan subjektif ialah kecantikan itu berubah mengikut persepsi tersendiri. Namun, konsep kecantikan itu berubah mengikut tempat.


Di kalangan rakyat Malaysia sendiri, cantik itu terbahagi kepada dua iaitu kecantikan dalaman dan kecantikan luaran. Namun, kebanyakan rakyat Malaysia mementingkan kecantikan luaran. Di Malaysia, kecantikan itu boleh didapati apabila seorang wanita itu mempunyai kulit wajah yang putih dan bersih daripada jerawat serta mempunyai tubuh badan yang langsing. Malah, iklan-iklan yang disiarkan di televisyen dan media sosial di Malaysia kebanyakannya lebih kepada menjual produk-produk kecantikan untuk menjadi putih.


Kecantikan dalaman pula sering dilupakan oleh banyak pihak. Kecantikan dalaman ialah kecantikan yang lahir daripada hati dan dijalankan oleh perbuatan. Seorang wanita dianggap mempunyai dalaman yang cantik apabila wanita itu baik dan taat pada agama. 


Namun, wanita-wanita di Malaysia lebih mengejar kecantikan luaran yang hanya dunia semata. Hal ini kerana lelaki amat menyukai kecantikan dan akan cenderung untuk memilih wanita yang lebih cantik untuk dijadikan pasangan. Tidak semua, tetapi kebanyakannya sahaja. 


Akhirnya, muncullah isu-isu wanita menjadi obses akan kecantikan dan sanggup melakukan apa sahaja sebagai usaha untuk menjadikannya lebih cantik. Penjual produk-produk kosmetik pula mengambil peluang ini untuk menjual produk mereka. Terkadang, mereka mengiklankan produk yang tidak elok dan mengandungi bahan kimia yang berbahaya. Dan akibatnya, produk-produk yang digunakan tidak sesuai dengannya dan akhirnya membawa kepada banyak keburukan. Padahal, setiap wanita itu sudah cantik secara alami.

2.0
FAKTOR ISU BERLAKU

Antara faktor penyumbang yang melahirkan piawai kecantikkan dalam satu masyarakat adalah stigma dan mentaliti masyarakat itu sendiri. Ini terjadi apabila rata-rata masyarakat di Malaysia memandang seseorang yang memiliki kulit putih, hidung yang mancung, mata yang bundar serta memiliki badan yang langsing serta tinggi sebagai kayu pengukur kepada erti kecantikkan. Sebagai contoh, setiap kali kita membuka televisyen, kita pasti melihat selebriti-selebriti yang membintangi drama-drama terkini serta yang menghiasi kaca televisyen mempunyai ciri-ciri yang sama seperti yang diperkatakan. 

Oleh itu, kebanyakan masyarakat mula menjadikan selebriti sebagai contoh yang terbaik dalam segi kecantikkan dan mula menjadikan selebriti itu sebagai ikon mereka. Netizen pada masa kini juga suka membandingkan-bandingkan serta mengkritik penampilan seseorang yang tidak menepati piawain mereka. Daripda kata-kata netizen inilah, akan lahirnya satu golongan yang akan melakukan apa sahaja untuk kelihatan cantik serta menarik.

Faktor kedua ialah untuk mendapatkan pasangan hidup dengan mudah. Hal ini terjadi kerana wanita mahupun lelaki tersebut lebih mementingkan paras rupa berbanding akhlak serta peribadi seseorang itu mahupun tahap akedemik mereka. Mereka hanya menfokuskan kepada penampilan luaran kerana apabila mereka mempunyai pasangan yang cantik atau tampan mereka akan merasa lebih bangga dengan pasangan dan juga diri mereka. Hal ini terjadi kerana mereka lebih suka mendengar kata-kata pujian yang diberikan kepada mereka. Mereka juga berfikir jika mereka kelihatan cantik atau tampan, mereka akan menjadi lebih menarik serta lebih mudah untuk mendapat perhatian serta pasangan hidup.

Hal ini juga mula tercetus apabila peniaga-peniaga di Malaysia mula menjual barangan kecantikan dan menjadikan selebriti terkenal yang mempunyai ciri-ciri tersendiri sebagai model mereka sekaligus meletakkan satu piawai dalam perpektif diri masyarakat berkenaan standard kecantikan. Perniagaan produk kecantikkan diibaratkan sebagai cendawan tumbuh selepas hujan pada era ini. Sebagai contoh kita dapat melihat iklan-iklan yang berkaitan dengan produk kecantikkan dimana-mana sahaja seperti di Facebook, Instagram, Youtube serta risalah. Antara produk-produk kecantikan yang dijual ialah produk untuk memutihkan kulit, produk yang dapat menambah ketinggian serta pil-pil diet. Produk-produk tersebut lebih banyak mendatangkan kesan negatif berbanding kesan positif. Sebagai contoh apabila seseorang itu mula obses untuk kelihatan lebih cantik dan menarik, mereka akan mula mengamalkan pengambilan pil-pil yang berada di pasaran tanpa menyemak kesahihan produk tersebut. Produk-produk yang hendak dipasarkan hendaklah mempunyai kelulusan Kementerian Kesihatan Malaysia (KKM). Salah satu kesan buruk produk-produk yang tidak mendapat kelulusan KKM ialah ia akan memudaratkan kesihatan penggunanya.

Selain daripada itu, pengaruh media massa juga merupakan salah satu faktor yang menyumbang terhadap piawaian kecantikan di Malaysia. Media pada hari ini meletakkan piawaian kecantikan yang mustahil untuk dimiliki oleh seseorang. Dengan kemajuan jaringan dan media sosial yang semakin berkembang , minda rakyat Malaysia dimanipulasi untuk mempercayai definisi kecantikan terletak hanya pada fizikal dan hanya badan ideal sahaja yang ‘diiktiraf’dalam kalangan masyarakat. 

Antara platform manipulasi media berlaku ialah laman media sosial seperti Instagram, Twitter, dan banyak lagi. Kebanyakan selebriti dan ‘instafamous’ yang menjadi ikutan ramai melakukan ulasan berbayar (paid review) di media sosial mereka untuk mempopularkan sesuatu produk kecantikan menyebabkan masyarakat yang sememangnya tertarik pada kecantikan luaran untuk menjadi lebih menarik seperti apa yang dilihat di media sosial.  

Manipulasi ini telah berjaya menyebabkan ramai orang terutamanya golongan muda tanpa mengira jantina, berlumba-lumba untuk mencapai ‘piawaian’ yang telah ditetapkan. Hal ini juga telah menyebabkan terbentuknya persepsi dalam kalangan masyarakat terhadap satu sama lain dan wujudnya sikap mengkritik bentuk badan fizikal seseorang tanpa menilai peribadi. Bukan itu sahaja, tanggapan “putih itu cantik” juga semakin tertanam dalam minda masyarakat pada hari ini.

Sehubungan dengan itu, kepercayaan budaya juga merupakan salah satu penyumbang terbesar dalam isu piawaian kecantikan. Dengan budaya yang berbeza datang persepsi yang berbeza mengenai kecantikan terutamanya dalam kalangan wanita. Sesetengah budaya memandang status seseorang wanita dalam masyarakat berdasarkan kecantikan yang dimiliki oleh mereka. Antara amalan yang dapat kita lihat pada suatu masa dahulu di Eropah, wanita memakai korset untuk membuatkan pinggang mereka kelihatan lebih ramping dan ‘ideal’. Disamping itu, faktor psikologi juga memberi kesan kepada isu ini. 

Antara faktor psikologi yang dimaksudkan adalah kurang keyakinan diri dan gangguan pemakanan seperti anorexia. Faktor-faktor ini amat membimbangkan kerana hanya kerana untuk mendapatkan bentuk badan ideal mereka sanggup mengambil langkah drastik seperti sesetengah pesakit mempunyai ketagihan terhadap pembedahan plastik. Oleh hal yang demikian, banyak faktor yang dapat kita lihat pada hari ini yang menyumbang kepada isu ini. Maka, isu piawaian kecantikan semakin menjadi topik hangat dalam perbincangan masyarakat terutamanya di media sosial.

3.0
KESAN ISU KEPADA MASYARAKAT


Produk kesihatan dan kecantikan dilihat mendominasi pasaran tempatan pada hari ini. Permintaan untuk menjadi lebih cantik dan anggun semakin meningkat menjadikan penawaran terhadap produk-produk sedemikian berkembang di media sosial. Hal ini menyebabkan ia menjadi popular dan sering disebut oleh masyarakat.

KESAN TAHAP KECANTIKAN ORANG MALAYSIA


Pengguna tidak peka dengan kandungan bahan kimia dalam produk kosmetik dan kesan penggunaanya dalam kehidupan seharian. Pengguna lebih mementingkan kecantikan sehingga tiada kesedaran terhadap kesan penggunaan produk yang merbahaya. Kurang kesedaran dan pengetahuan mengenai bahaya kandungan produk di samping ingin mengambil jalan pintas untuk kelihatan lebih cantik yang menyebabkan pengguna boleh berdepan dengan risiko yang boleh membawa maut.


Selain itu, berlakunya pembaziran kerana terlalu obses dengan kecantikan sanggup membelanjakan wang yang banyak untuk memenuhi kehendak kelihatan lebih cantik. Keterlaluan terhadap penggunaan produk boleh menyebabkan individu itu boleh memudaratkan kesihatan masing-masing. 


Di samping itu, penggunaan berterusan melebihi tempoh enam bulan boleh memberi kesan yang mengakibatkan penyakit kulit dan jika penggunaan sesuatu produk itu dalam tempoh yang terlalu lama yang memakan bertahun-tahun, dibimbangi boleh merosakkan organ dalam individu tersebut. Obses kecantikan ini boleh memakan diri dimana apabila kita sentiasa hendak sesuatu yang menaikan taraf imej dimana yang kaya nak makin kaya, yang putih nak kulit lagi cerah dan sihat. Hal ini boleh menyebabkan kecaman berlaku dari pihak masyarakat yang pada akhirnya boleh menyebabkan viral disebabkan terlalu obses dengan kecantikan.

Pemakaian pendakap gigi atau braces


Pemakaian pendadakp gigi atau dikenali sebagai braces pada hakikatnya bertujuan bagi memperbetul kedudukan gigi. Namun, mengikut peredaran masa sekarang ianya lebih dijadikan sebagai fesyen dan trend terutama kalangan remaja. Kesan ini boleh mengubah penampilan fizikal individu tersebut kerana terlalu menjaga braces boleh mengurangkan berat badan kerana apabila seseorang pengguna menggunakan pendakap gigi mempunyai limit untuk makan semua jenis makanan. Selain itu, bibir akan kelihatan lebih besar kerana memakai braces dan terdapat komplikasi yang memberi kesan kepada proses pengunyahan makanan atau pertuturan dari segi percakapan.

Keinginan terhadap kulit putih


Zaman sekarang, ramai orang sanggup mengambil “Supplement” untuk kelihatan sentiasa menawan sehingga mereka lupa akan kesannya pada masa akan datang dimana pengambilan supplement yang keterlaluan boleh merosakkan buah pinggang. Selain daripada pengambilan supplement, krim pencerah kulit yang mengandungi bahan kimia boleh merosakkan sistem saraf atau perubahan yang drastic pada kulit seseorang itu.

Terlalu obses nak cantik



Terlalu mengikut perspektif atau pandangan daripada pelbagai masyarakat terhadap wanita yang cantik dan wanita kurang menarik menjadi kesan terhadap individu dengan memilih apa-apa jenis produk agar kelihatan lebih menarik di kalangan masyarakat. Terikut-ikut dengan gaya artis zaman sekarang kerana pengguna lebih mengikut cara penampilan artis tidak kira dari segi pemakaian sehinggalah penggunan produk kosmetik yang digunakan oleh sesetengah artis. Pengguna ingin kelihatan cantik dan bergaya seperti artis yang selalu viralkan sesuatu produk. 

Makan ubat pelangsingan badan untuk kurus



Ubat pelangsingan yang telah serba maklum, adalah untuk menguruskan badan dan mendapatkan berat badan yang ideal dan berpadanan dengan seseorang individu agar nampak cantik dan bergaya serta berketerampilan. Kesan-kesan penggunaan ubat pelangsingan badan ini salah satunya akan menyebabkan penggunanya hilang selera makan. Secara amnya pengambilan ubat pelangsingan badan yang mengandungi bahan tersebut boleh mengakibatkan insomnia, keresahan, keletihan, kemurungan, mulut kering, anoreksia, kekejangan pada kawasan perut, pening, masalah koordinasi, berpeluh, degupan jantung kencang, kerosakan hati dan masalah jantung. Seperti yang kita tahu, pengambilan ubat pelangsingan jika kurang minum air boleh mengakibatkan kerosakkan buah pinggang individu tersebut.


 Produk menambah ketinggian


Isu selebriti mempromosikan produk untuk menambah ketinggian bukan sahaja mendapat perhatian netizen malah beberapa orang doktor terkenal iaitu Dr Beni Rusani, Dr Amalina Che Bakri dan Dr Saz One. Namun begitu, mempunyai pengetahuan serta pengalaman yang cukup luas dalam bidang perubatan, ketiga-tiga doktor tersebut menyatakan tiada sebarang suplemen yang mampu meningkatkan ketinggian fizikal manusia.


Dari sudut  sains serta fakta tumbesaran,  ketinggian seorang lelaki akan terhenti sekitar usia 21 tahun dan wanita pula pada usia 18 tahun. Dr Amalina pula menegur selebriti Malaysia sepatutnya lebih bertanggungjawab untuk mendapatkan nasihat pakar perubatan serta menyiasat dahulu kandungan dan kesan sesuatu produk kepada pengguna sebelum mempromosikan ia di media sosial. Ini kerana, pengaruh selebriti yang agak kuat membuatkan masyarakat mudah percaya dengan keberkesanan sesuatu produk. Pengguna akan menganggap ubat ini mampu meningkatkan ketinggian mereka. Namun, ubat tersebut tidak mampu melakukan hal tersebuat malah mampu memudaratkan kesihatan pengguna tersebut. Hal ini kerana ubat tersebut mempunyai pelbagai jenis bahan kimia yang boleh menjejaskan kesihatan tubuh badan. 

4.0
KESIMPULAN

Kesimpulannya ialah kecantikan di Malaysia telah disignifikasikan sebagai keutamaan kepada masyarat zaman sekarang. Kebanyakan berlumba-lumba untuk menjadi ‘cantik’ seperti mana yang mereka takrifkan sendiri. Seperti yang kita tahu, setiap zaman mempunyai trend tersendiri untuk menjadi cantik. Untuk menjadikan diri mereka cantik, mereka sanggup menghabiskan duit mereka untuk menjadikan diri mereka lebih ‘cantik’. Penggunaan produk kosmetik atau melakukan beberapa kaedah ini harus diambil berat kerana jika kita tersalah mengambil produk kosmetik atau melakukan sesuatu secara salah , pelbagai kesan buruk yang akan terjadi, sebagai contoh untuk pengambilan produk kosmetik seperti yang kita sedia maklum, buah pinggang akan menjadi rosak akibat tidak dapat menerima terlalu banyak ubat yang telah dimakan. Menurut Pensyarah Kanan Perubatan dan Pakar Dermatologi Fakulti Perubatan dan Sains Kesihatan Universiti Putra Malaysia (UPM), Dr Kartini Farah Rahim, terdapat pelbagai bahan berbahaya dijumpai dicampur dalam kosmetik yang tidak berdaftar atau bernotifikasi KKM (Kementerian Kesihatan Malaysia), terutama produk diseludup masuk dari negara jiran. Antaranya merkuri, plumbum (lead), arsenik dan sianida yang menyebabkan kekerapan berlakunya alahan dan iritasi kulit.

Terdapat juga kes dimana, pengamal ubat-ubatan untuk kearah lebih ‘cantik’ ini telah menghidap kanser, hal ini demikian kerana, pengamal perubatan tersebut mengambil pil untuk putihkan kulit, seperti yang kita tahu, warna gelap pada kulit ada melanin yang mampu melindungi kulit kita daripada cahaya matahari. Dalam kes ini, pemgamal tersebut telah mengambil ubat itu dan menyebabkan pengikisan melanin pada kulit. Kulit akan berkurang mekanin dan terdedah kepada cahaya matahari dan boleh menyebabkan kanser.


Bagi mereka yang sanggup megguna cara yang salah untuk menjadi ‘cantik’, sebagai contoh pemakaian braces pada gigi, lebih tepat lagi ‘fake braces’. Seperti yang kita tahu, kos untuk memakan braces ada tinggi. Tetapi pada zaman sekarang, wujud trend memakai braces dan muncullah manusia yang tidak bertanggungjawab mengambil kesempatan untuk menjual ‘fake braces’. Ini akan memberi kesan yang buruk kepada gusi kita. ‘Fake braces’ ini dibeli secara online melalui media internet iaitu instagram, facebook dan twitter. Ada juga dijual secara haram disesetengah salun dan pasar gelap.


Kos ‘fake braces’ ini jauh lebih murah berbanding dengan rawatan ortodontik. Ianya berharga di dalam lingkungan RM90 ke RM150 sahaja. Fake braces ini amat berbahaya, Terdapat laporan mengatakan salah satu bahan yang terkandung di dalam ‘fake braces’ ini adalah plumbum yang berbahaya pada kesihatan.. Perkara-perkara seperti ini dapat dicegah sekiranya mereka yang terlalu taksub akan kecantikkan ini percaya kepada diri sendiri, iaitu dengan mempunyai keyakinan bahawa ciptaan asli daripada Tuhan itu adalah yang terbaik.


Kesan-kesan daripada produk-produk kecantikan telah memberi banyak pengajaran kepada masyarakat zaman sekarang. Oleh itu, sebelum menggunakan produk-produk kosmetik, pengesahan daripada KKM.

5.0
RUJUKAN
http://cikmaizatun.blogspot.com/2011/09/kesan-memakai-pendakap-gigi-atau-braces.html
http://www.karangkraf.com/cmlink/mingguan-wanita/pilihan-mw/kesan-penggunaan-kosmetik-sampah-tengok-gambar-pun-ngeri-apatah-lagi-orang-yang-dah-jadi-mangsa-1.708415
https://www.hmetro.com.my/node/19419
https://www.sacap.edu.za/blog/psychology/beauty-standards/
https://en.wikipedia.org/wiki/Feminine_beauty_ideal
https://prezi.com/bd9jjmje7tpb/what-factors-affect-the-perception-of-beauty/
https://www.tandfonline.com/doi/abs/10.1080/17475759.2014.917432?src=recsys&journalCode=rjic20
https://www.psychologytoday.com/intl/blog/when-food-is-family/201404/culture-dictates-the-standard-beauty
 https://www.vebma.com/kecantikan/cantik-itu-subjektif/23473
 ~CANTIK ITU SUBJEKTIF~ diambil dari https://www.shahadafauzi.com/2011/02/cantik-itu-subjektif.html?m=1
6.0
LAMPIRAN

Rajah 1 : Warna kulit yang digemari netizen pada masa kini.

7.0
REFLEKSI
1. MIMI FARHANA BINTI RADUAN


Alhamdulillah, sejuta kesyukuran saya panjatkan ke hadrat Allah SWT kerana dengan izin dan rahmatnya saya dapat menyiapkan tugasan berkumpulan ini bagi subjek UHAS1172 Dinamika Malaysia. Sebelum melangkah ke intipati seterusnya, saya ingin mengucapkan ribuan terima kasih kepada pensyarah subjek UHAS1172, Dr. Shah Rollah bin Abdul Wahab kerana telah banyak memberi tunjuk ajar bagaimana hendak menyiapkan tugasan ini dengan jayanya. Komitmen beliau dalam memastikan setiap daripada kami memahami tugasan ini dan sering mengingatkan untuk berusaha bersunguh-sungguh untuk menjayakan tugasan ini.


Kerja berkumpulan ini memberikan satu impak yang mendalam terhadap individu yang terlibat termasuklah saya sendiri. Saya menyedari bahawa pengurusan masa adalah amat penting untuk memastikan setiap aspek yang dikehendaki bersesuaian dengan tugasan dan siap sepenuhnya sebelum masa yang telah ditetapkan. Hal ini penting kerana sekiranya tugasan ini bertangguh, ianya akan menjejaskan untuk menyiapkan peringkat yang seterusnya. Sepanjang menyiapkan tugasan ini, saya akan berusaha mencari masa yang sesuai untuk berbincang dengan ahli kumpulan yang lain. Pada masa yang sama, apabila kita berbincang kita boleh mengeratkan hubungan silaturahim antara kaum yang lain serta kita boleh bertukar pendapat, menyumbangkan idea untuk melaksanakan tugasan ini dengan cemerlang dan berakhir dengan jayanya.


Selain itu, saya menyedari setiap ahli kumpulan ini memberikan respon yang sangat cepat untuk sesuatu perkara dan memberikan pendapat begitu baik dalam menyiapkan tugasan ini. Ahli kumpulan saya sangat bersemangat, lebih-lebih lagi dalam menghasilkan video pendek yang di muat naik ke akaun Instagram. Perkara ini, boleh meningkatkan keyakinan diri seseorang serta membina keperibadian memupuk sifat terbuka, kerjasama, kesabaran dan tolong-menolong dalam menyiapkan tugasan berkumpulan.


Akhir sekali, saya sedar bahawa kita haruslah bertanggunjawab dalam semua perkara yang telah diberikan kepada kita. Tugasan berkumpulan ini mengajar kita untuk bersikap lebih professional dalam sesuatu perkara tanpa melibatkan sebarang masalah peribadi. Walaupun saya pelajar tahun 2, ini tidak bermakna saya perlu menganggap saya lebih tua dari mereka serta mereka perlu menghormati semua keputusan saya. Tidak sama sekali terlintas dalam fikiran untuk melakukan hal ini, kerana saya berpendapat jika ianya diberikan sebagai satu tugasan berkumpulan, tidak kisah mengenai umur seseorang yang penting hormat-menghormati kerana saya menyedari semua orang berhak memberikan idea masing-masing dalam tugasan ini.

2. IMAN IZZATY BINTI ZAMRI

Refleksi dan pengalaman saya sepanjang melakukan tugasan ini ialah saya dapat mempelajari ilmu baharu seperti cara menjana idea bagaimana hendak membuat video intagram itu. Dari situ juga saya dapat merasai kerjasama antara kumpulan di mana semua ahli kumpulan sangat aktif dalam memberi buah fikiran. Dari situ juga saya dapat mempelajari cara untuk menyunting video dengan lebih baik. Dari tugasan ini juga saya dapat mengetahui isu-isu semasa mengenai piawai kecantikkan dan ianya bukanlah sesuatu yang baik. Ini kerana personaliti atau diri seseorang itu tidak hanya dihadkan hanya kepada paras rupa. Paras rupa atau kecantikkan seseorang itu adalah perkara yang subjektif dan tidak dapat diukur dengan mata kasar. Setiap orang mempunyai kecantikkan dan gaya mereka yang tersendiri.

Dari tugasan ini juga saya mendapati bahawa pentingnya keyakinan dalam diri seseorang itu. Dari keyakinan itulah akan lahirnya satu aura yang boleh dirasai oleh orang disekelilingnya sekaligus dapat megubah persepsi seseorang terhadap diri mereka. Kita juga perlu mengamalkan sikap berfikir sebelum berkata-kata dan mengelakkan situasi yang suka bercakap lepas sama ada dengan niat atau tidak. Bak kata pepatah telajak perahu boleh diundur, telajak kata badan binasa. Ini kerana, tanpa kita sedari, kata-kata kita boleh mengakibatkan seseorang itu murung dan sedih. Seseorang it pasti berasa sedih jika kita berkata perkara yang tidak elok terhadap fizikal mereka. Mereka akan sedaya upaya untuk memenuhi kehendak orang lain tanpa memikirkan kebahagiaan sendiri dan akhirnya akan mengakibatkan diri mereka merana.

Akhir sekali, saya berpendapat dengan tugasan kumpulan yang diberikan ini mampu mencungkil bakat dan potensi seseorang untuk menjayakan tugasan ini. Saya berpeluang dan diberi tanggungjawab untuk menjadi watak utama dalam video pendek. Secara keseluruhannya, tugasan ini dijalankan dengan lancar. Ini merupakan kaedah yang baik untuk membentuk pelajar menjadi seorang yang bertanggungjawab dan tidak lupa, saya ingin mengucapkan ribuan terimakasih kepada semua ahli kumpulan yang bertungkus lumus menyiapkan tugasan ini.

3. PHARVEISH A/L SELVAM

Saya, Pharveish A/L Selvam, pelajar SCSJ Semester 1. Melalui tugasan berkumpulan yang diberikan oleh pensyarah subjek UHAS1172 Dinamika Malaysia, Dr Shah Rollah bin Abdul Wahab telah banyak memberi ilmu serta pengetahuan yang baru kepada saya. Saya telah belajar banyak ilmu pengetahuan yang saya tidak pernah belajar semasa saya berada di sekolah menengah. Saya berasa sangay bersyukur kerana dengan izin-Nya saya telah diberi ruang dan peluang untuk meyiapkan tugasan kerja kursus ini. Saya juga inginmengucapkan jutaan terima kasih kepada pensyarah, Dr Shah Rollah bin Abdul Wahab kerana banyak membimbing dalam proses menyiapkan tugasan ini. Sepanjang menjalankan tugasan kerja ini, pelbagai rintangan dan cabaran telah saya harungi untuk menyiapkan tugasan ini dengan sempurnanya.


Pertama sekali menerima tugasan ini, persoalan pertama yang timbul dan muncul dalam kotak minda saya ialah mampukah saya menyiapkan tugasan kerja kursus ini memandangkan pada masa yang sama terdapat juga beberapa tugasan yang lain yang perlu disiapkan dalam tempoh yang sama. Situasi ini sedikit sebanyak telah memberi tekanan dan menguji daya tahan saya untuk melaksanakan tugasan yang telah diamanahkan tersebut. Walau bagaimanapun, saya tetap tidak pernah berputus asa dan memberi banyak alas an serta helah untuk menyiapkan tugasan ini dalam tempoh yang telah ditetapkan, seperti bak kata pepatah hendak seribu daya, tak hendak seribu dalih.


Sebaliknya, saya menyahut cabaran ini denagn melaksanakan tugasan ini mengikut arahan yang telah diberikan. Hal ini demikian kerana, saya memikirkan bahawa soalan tugasan yang diberikan tidaklah begitu sukar memandangkan tajuk yang dibincangkan bukanlah suatu tajuk yang saing bagi saya. Malah, terdapatpelbagai medium untuk saya encari maklumat yang berkaitan dengan tugasan yang diberikan iaitu melalui internet, buku-buku di pusat sumber dan sebagainya. Kemudahan internet yang disediakan oleh pihak university juga sedikit sebanyak memudahkan saya mencari bahan-bahan yang berkenaan tajuk tugasan di laman sesawang. Selepas menyempurnakan tugasan ini, saya telah mendapati bahawa semangat kerjasama merupakan suatu aspek yang penting yang perlu diamalkan. Hal ini demikian kerana melalui semangat berkerjasamalah saya Bersama ahli kumpulan dapat berbincang dan seterusnya menghasilkan kerja yang berkualiti. Selain itu, kemahiran yang tinggi terhadap penggunaan komputer dan kamera diperlukan untuk merakam dan menyunting video yang perlu diupload ke Instagram.


4. NURFA HADIRAH BINTI TARBI

          Berdasarkan tugasan berkumpulan UHAS1172 Dinamika Malaysia ini, saya telah menimba banyak ilmu dan pengetahuan mengenai isu viral yang boleh memberi kesan kepada keharmonian masyarakat pelbagai kaum di Malaysia. Melalui isu viral yang dipilih oleh kumpulan saya, saya dapat melihat isu tersebut dari pelbagai perspektif dan pandangan masyarakat terhadap isu tersebut. Bukan itu sahaja, saya juga dapat mmengkaji isu tersebut dengan lebih mendalam dan menyeluruh melalui punca dan kesan berlakunya isu viral tersebut. Tugasan yang diberikan juga adalah tidak asing lagi bagi saya dan ahli kumpulan kerana isu viral merupakan perkara biasa pada hari ini dengan media sosial yang semakin berkembang.

           Selain itu, tugasan berkumpulan ini juga amat membantu saya meningkatkan kemahiran berkomunikasi secara berkesan dengan ahli kumpulan. Kerjasama dan komitmen yang diberikan oleh setiap ahli kumpulan sangat memberangsangkan dan menjadikan tugasan ini lebih mudah dan menyeronokkan. Pembahagian tugas yang dilakukan juga sangat efektif dalam membantu saya menyiapkan tugasan in pada masa yang ditetapkan. Saya juga dapat memahami bahawa pengurusan masa amat penting bagi memastikan setiap tugasan yang diberikan dapat dilaksanakan dengan baik dan mendapat hasil yang sesuai dengan komitmen yang diberikan. Daripada tugasan ini juga, saya sedar kita mestilah bersikap profesiona dan bertanggungjawab dengan setiap keputusan. Saya juga sedar kita mestilah berani dalam melontarkan dan menerima pendapat orang lain serta menimbang baik baik buruk sesuatu isu sebelum mengadili perkara tersebut secara membuta tuli.

                      Seterusnya, saya ingin berterima kasih kepada Dr Shah Rollah bin Abdul Wahab, pensyarah Dinamika Malaysia, kerana telah memberi input dan tunjuk ajar mengenai tugasan ini. Saya juga dapat mempelajari ilmu peengetahuan am tentang Malaysia dan dapat melihat sesuatu perkara daripada pelbagai perspektif dan lebih terbuka dalam berfikir. Saya juga sangat bersyukur kerana mempunyai ahli kumpulan yang sangat baik dan amat berdedikasi dalam menjayakan tugasan ini. Kesimpulannya, melalui tugasan ini, banyak perkara yang telah saya pelajari, baik mahupun buruk. Namun, ibarat peribahasa, ambil yang jernih, buang yang keruh perlulah diamalkan. 

5. AZIZAH BINTI ABDUL KARIM


Kesimpulannya ialah kecantikan di Malaysia telah disignifikasikan sebagai keutamaan kepada masyarat zaman sekarang. Kebanyakan berlumba-lumba untuk menjadi ‘cantik’ seperti mana yang mereka takrifkan sendiri. Seperti yang kita tahu, setiap zaman mempunyai trend tersendiri untuk menjadi cantik. Untuk menjadikan diri mereka cantik, mereka sanggup menghabiskan duit mereka untuk menjadikan diri mereka lebih ‘cantik’. Penggunaan produk kosmetik atau melakukan beberapa kaedah ini harus diambil berat kerana jika kita tersalah mengambil produk kosmetik atau melakukan sesuatu secara salah , pelbagai kesan buruk yang akan terjadi, sebagai contoh untuk pengambilan produk kosmetik seperti yang kita sedia maklum, buah pinggang akan menjadi rosak akibat tidak dapat menerima terlalu banyak ubat yang telah dimakan. 


Terdapat juga kes dimana, pengamal ubat-ubatan untuk kearah lebih ‘cantik’ ini telah menghidap kanser, hal ini demikian kerana, pengamal perubatan tersebut mengambil pil untuk putihkan kulit, seperti yang kita tahu, warna gelap pada kulit ada melanin yang mampu melindungi kulit kita daripada cahaya matahari. Dalam kes ini, pemgamal tersebut telah mengambil ubat itu dan menyebabkan pengikisan melanin pada kulit. Kulit akan berkurang mekanin dan terdedah kepada cahaya matahari dan boleh menyebabkan kanser.


Bagi mereka yang sanggup megguna cara yang salah untuk menjadi ‘cantik’, sebagai contoh pemakaian braces pada gigi, lebih tepat lagi ‘fake braces’. Seperti yang kita tahu, kos untuk memakan braces ada tinggi. Tetapi pada zaman sekarang, wujud trend memakai braces dan muncullah manusia yang tidak bertanggungjawab mengambil kesempatan untuk menjual ‘fake braces’. Ini akan memberi kesan yang buruk kepada gusi kita. ‘Fake braces’ ini dibeli secara online melalui media internet iaitu instagram, facebook dan twitter. Ada juga dijual secara haram disesetengah salun dan pasar gelap.


Kos ‘fake braces’ ini jauh lebih murah berbanding dengan rawatan ortodontik. Ianya berharga di dalam lingkungan RM90 ke RM150 sahaja. Fake braces ini amat berbahaya, Terdapat laporan mengatakan salah satu bahan yang terkandung di dalam ‘fake braces’ ini adalah plumbum yang berbahaya pada kesihatan.. Perkara-perkara seperti ini dapat dicegah sekiranya mereka yang terlalu taksub akan kecantikkan ini percaya kepada diri sendiri, iaitu dengan mempunyai keyakinan bahawa ciptaan asli daripada Tuhan itu adalah yang terbaik.

6. NUR AKMA NADIA BINTI SUHAIMI


Melalui tugasan berkumpulan subjek UHAS1172 – Dinamika Malaysia, saya telah mendapat banyak nilai yang boleh dipraktikkan dalam kehidupan seharian saya. Terdapat banyak nilai murni dan pengajaran serta iktibar yang dapat saya terima daripada tugasan ini.


Antara pengajaran yang saya terima ialah kita sebagai wanita janganlah terlalu obses akan kecantikan. Keinginan untuk menjadi cantik itu adalah normal. Tetapi jika terlampau ingin menjadi cantik, itu adalah tidak normal. Sebagai seorang muslim, kita hendaklah berpegang bahawa setiap kejadian ciptaan Allah adalah sempurna. Kita hendaklah bersyukur dengan segala yang kita miliki. Setiap pandangan manusia itu berlainan. Dan kecantikan luaran di dunia ini hanyalah sementara sahaja. 


Seterusnya, saya dapat mengenali dan memahami ahli kumpulan dengan lebih rapat. Hal ini telah menaikkan rasa hormat saya terhadap orang lain. Nilai bekerjasama dalam kumpulan sangat penting. Tetapi, berkomunikasi itu lebih penting kerana tanpa komunikasi yang baik, tugasan tidak dapat dilaksanakan dengan sempurna. Saya juga belajar untuk menerima idea dan pendapat orang lain dengan lebih terbuka.


Akhir sekali, saya sedar bahawa kerja berkumpulan ini memberikan satu kesan yang mendalam terhadap kami. Saya menyedari bahawa pengurusan masa adalah amat penting untuk memastikan setiap aspek yang dikehendaki bersesuaian dengan tugasan dan siap sepenuhnya sebelum masa yang telah ditetapkan. Melalui tugasan ini, banyak perkara yang telah saya pelajari, yang baik mahupun buruk. 


